
   Çурхи вăрман варринче

Çӳренĕ чух пĕчченех

Шурă хурăн кăкринчен

Сыпрăм сиплĕ сĕткенне.

Тăри сенкер тӳпере

Савăнтарчĕ юррипе,

Тăрнисем те çурçĕре

Вĕçсе иртрĕç картипе.

Çунат сарсан çуркунне

Мăшăр шырать кашниех.

Çавăнпа пуль пĕр-пĕрне

Савас килет хĕрӳрех

Илĕртӳллĕ хĕр-пике

Чеен пăхсан куçăмран,

Çурхи кунсен еккипе

Канăç-тăнăç пĕтрĕ ман.

Çурхи вăрман варринче

Сирсе кăтра çивĕтне

Шурă хурăн кăкринчен

Ма сыпрăм-ши сĕткенне?

  